	
	


Geroa Bai talde parlamentarioari atxikitako foru parlamentari Itxaso Soto Díaz de Cerio andreak 11-24/PES-00234 galdera idatzia egin du Nafarroako Kirolaren Erregistroa arautzen duen foru dekretuaren proiektuari buruz. Hau da Nafarroako Gobernuko Kultura, Kirol eta Turismoko kontseilariak horretaz ematen dion informazioa:  
· Une honetan, jadanik egin dira Nafarroako Foru Komunitateko Administrazioari eta foru-sektore publiko instituzionalari buruzko martxoaren 11ko 11/2019 Foru Legearen 132. artikuluan jasotako nahitaezko txosten, memoria eta dokumentu guztiak. Kultura, Kirol eta Turismo Departamentuko Idazkaritza Tekniko Nagusiaren nahitaezko txostena prestatzen ari da, eta bertan agerian utzi behar dira jarraitutako prozeduraren egokitasuna eta nola proposatutako arauaren ordenamendu juridikoarekin bat datorren. 
· Behin Departamentuko Idazkaritza Tekniko Nagusiak txosten hori eman ondoren, espediente osoa bidaliko zaio Lehendakaritzako, Gobernu Irekiko eta Nafarroako Parlamentuarekiko Harremanetako Departamentuko Gobernuaren Idazkaritzako, Erakundeekiko Harremanetako eta Araugintzako Zerbitzuari, eta hark arauari buruz informatu beharko du.
· Hortik aurrera, Nafarroako Gobernuak erabaki bat hartu beharko du proiektua aintzat hartu eta Nafarroako Kontseilura bidaltzeko. Organo horrek eskatzen zaizkion irizpenak eman beharko ditu (nahitaez eta modu ez loteslean) berrogeita bost egun balioduneko epean.
· Horregatik guztiagatik, aurreikusten da proiektua onesten eta Nafarroako Aldizkari Ofizialean argitaratzen ahalko dela udan zehar, eta indarra hartzen ahalko du 2024-2025 kirol denboraldiaren hasierarako.
Hori guztia jakinarazten dizut, Nafarroako Parlamentuko Erregelamenduaren 215. artikuluan xedatutakoa betez.

